
KIRISH 

Agrokimyo fani qishloq xoʻjalik ekinlari oziqlanishi jarayonida oʻsimlik, 

tuproq va oʻgʻit oʻrtasidagi oʻzaro munosabatni oʻrganadi. D.N.Pryanishnikovning 

fikricha agrokimyoning bosh vazifasi – dehqonchilikda moddalar aylanishini va 

hosilni koʻpaytirishi yoki uning kimyoviy tarkibini oʻzgartirishi mumkin boʻlgan, 

tuproqda va oʻsimlikda kechadigan kimyoviy jarayonlarga ta’sir qiluvchi tadbirlarni 

aniqlashdan iborat. İnsonning bu jarayonlarga ta’sir qiluvchi asosiy vositasi – 

oʻgʻitlardir. Organik va mineral oʻgʻitlar tuproq va oʻsimlikka ta’sir koʻrsatadigan 

oʻta kuchli vositalardir. Ular birgalikda dehqonchilikni kimyolashtirishning asosini 

tashkil qiladi. 

Agrokimyo qishloq xoʻjalik ekinlarini etishtirishdagi intensiv 

texnologiyalarda, hosilni shakllanishida qatnashadigan barcha omillarning maqbul 

darajasi va nisbatini yaratishda juda muhim ahamiyatga ega. İqtisodiy jihatdan 

maksimal darajada yuqori hosil olish eng yaxshi navlardan foydalanishga, 

tuproqlarni zarur fizik va kimyoviy xossalar bilan ta’minlashga, oʻsimliklar 

vegetaciyasi davrida kimyolashtirish vositalarini kompleks qoʻllash, barcha 

agrotexnik tadbirlarni oʻz vaqtida va sifatli bajarishga asoslanadi. 

Agrokimyo shugʻullanadigan masalalarni, asosan, toʻrt yoʻnalishga 

guruhlash mumkin: ildiz orqali oziqlanish, tuproq unumdorligi kimyosi, 

dehqonchilikda oziqa moddalarining aylanishi va oʻgʻitlarni samarali qoʻllash. 

Koʻrsatilgan yoʻnalishlarni oʻrganish agrokimyo fanini boshqa yondosh 

fanlar bilan bogʻlaydi. Yashil oʻsimliklar oziqlanishini oʻrganish agrokimyoni 

oʻsimliklar fiziologiyasi bilan bogʻlaydi. Tuproqning biologik, kimyoviy va fizik-

kimyoviy xususiyatlarini oʻrganish orqali agrokimyo tuproq unumdorligi va 

qoʻllanilgan oʻgʻitlar oʻzgarishlari sharoitlarini talqin qiladi.  

Agrokimyoning bu boʻlimi tuproqshunoslik bilan yaqin bogʻliqlikdadir. 

Tuproqda namlik va oziqa elementlarining kerakli miqdorda toʻplanishi unga ishlov 

berish usullari va muddatlari ta’sirida boʻlishi agrokimyoni dehqonchilik bilan 

bogʻlaydi. Bundan tashqari, dehqonchilik tuproqqa biologik usullar bilan 

(almashlab ekish) ta’sir qilish tizimlarini ishlab chiqadi, bu holat ma’lum 

sharoitlarda oʻgʻitlar qoʻllash tizimlarini ishlab chiqishni asoslashda muhim 

ahamiyatga ega. Shu sababli agrokimyo oʻsimlikshunoslik, qishloq xoʻjalik 

korxonalarining tashkiliy tuzilishi va iqtisodiyoti bilan chambarchas bogʻliqdir. 

Tuproqdagi oziqa moddalarining oʻzgarishi mikrobiologik jarayonlar 

kechishi yoʻnalishi bilan bogʻliq boʻlib, bu holat agrokimyoning mikrobiologiya 

bilan bogʻliqligini belgilaydi. Budan tashqari agrokimyogar chorvachilikda 

moddalar aylanishi asoslarini va koʻpdan-koʻp oʻsimliklarni himoya qilish 

vositalarini ham bilishi lozim. 

Agrokimyoning usullari uning maqsad va vazifalaridan kelib chiqadi. Ularni 

4 ta guruhga birlashtirish mumkin: 1. tuproq, oʻsimlik va oʻgʻitni laboratoriyada 

kimyoviy tahlil qilish; 2. maxsus vegetacion issiqxonalarda oʻsimliklar bilan 

fiziologik tajribalar qoʻyish; 3. turli tuproq-iqlimiy sharoitlarda qishloq xoʻjalik 

ekinlari bilan vegetacion, lizimetrik va dala tajribalari qoʻyish va 4. katta 

maydonlarda ishlab chiqarish tajribalari oʻtkazish va iqtisodiy samaradorlikni 

baholash. 

Yuqorida keltirilganidek agrokimyo, mahsuli hosildorlikdan iborat 

boʻladigan uch tizim: «tuproq-oʻsimlik-oʻgʻit» oʻrtasidagi oʻzaro ta’sir etuvchi 

jarayonlarni tadqiq qiladi; hosil miqdori va tarkibi ushbu oʻzaro ta’sir sharoitlari 

bilan belgilanadi. Agrokimyo fanining vazifasi imkon darajasida bu jarayonlarni 

boshqarish va ishlab chiqarishga tuproqning oʻsimlik turi va navini, uning 

fiziologik xususiyatlarini, tuproq unumdorligini belgilovchi xossalarini, konkret 

oʻgʻitlarning tuproqqa va unda oʻstirilayotgan oʻsimlikka ta’sir qilish qobiliyatini 

xisobga olgan holda tegishli tavsiyalar berishdan iborat. 

Shunday qilib, fan jarayonlarning qonuniyatlarini ochib berishi lozim, bu esa 

oʻz navbatida oʻgʻitlarning turli kombinaciyalari ta’sirida hosil boʻladigan 

sharoitlarda, ularning yoʻnalishi va jadalligini bashorat qilish imkoniyatlarini 

beradi. 

 

I. ASOSIY QISM 

1. Agrokimyoning predmeti va rivojlanishi tarixi 

Agrokimyo fani va usullari, uning boshqa fanlar bilan bogʻliqligi. 

Agrokimyoning rivojlanish tarixi. Dehqonchilikni kimyolashtirishning va qishloq 

xoʻjalik ishlab chiqarishida agrokimyoviy xizmatni toʻgʻri tashkil qilishning ilmiy 

asosidir. 

 

2. Oʻsimliklarning oziqlanishi va oʻgʻit qoʻllashga tuproq xossalarining 

bogʻliqligi 

Oʻzbekiston Respublikasi asosiy tuproq tiplarining xossalari va 

agrokimyoviy tadqiqotlar. Tuproq tarkibi. Tuproqning qattiq, suyuq va gazsimon 

fazalari. Hosildorlikni oshirish va hosil sifatini yaxshilash maqsadida oʻsimliklar 

oziqlanishini boshqarish agrokimyoning asosiy vazifalaridan biridir. Tuproq, 

oʻsimlik, tashqi koʻrinishni kuzatish va majmuaviy tashhis usullari va ulardan 

oʻsimliklar oziqlanishini maqbullashtirishda foydalanish. Sugʻorishning oziqa 

moddalarining tuproqdagi oʻzgarishlariga ta’siri. Oʻsimliklarning kimyoviy tarkibi. 

Qishloq xoʻjalik ekinlari (gʻoʻza, bugʻdoy, beda) tarkibidagi eng muhim organik 

moddalar va mineral oziqlanishning asosiy elementlari miqdori. Oʻsimliklar 

tarkibining ular yoshi va oziqlanish sharoitlariga bogʻliq holda oʻzgarishi. Alohida 

makro- va mikroelementlarning oʻsimliklar oziqlanishidagi roli, ularning oqsil, 

yogʻlar, uglevodlar va boshqa muhim birikmalarning hosil boʻlishiga ta’siri. 

Oʻsimliklar oʻsishining turli davrlarida oziqlanish sharoitlariga boʻlgan 

talabi. Oziqa moddalarini tanlab singdirilishi haqida tushuncha. Tuzlarning 

(oʻgʻitlarning) fiziologik reakciyasi. Oʻsimliklar tomonidan qiyin eruvchi 

birikmalardan oziqa moddalarning oʻzlashtirilishi. Oʻsimliklar oziqlanishida 

mikroorganizmlarning roli. Tashqi omillarga bogʻliq holda oʻsimliklarga oziqa 

moddalarining kelib tushishi va ularning oʻzlashtirilishi haqidagi hozirgi zamon 

tushunchasi. Eritma koncentraciyasining ahamiyati va uning pH i, ionlarning 

antogonizmi va sinergizmi, fiziologik muvozanatning va boshqa omillarning 

oʻsimliklar tomonidan modda oʻzlashtirilishidagi ahamiyati. 

Tuproq gumusi, uning oʻsimliklar oziqlanishidagi ahamiyati. Turli 

tuproqlardagi oziqa moddalarining potencial va samarali zahiralari. Hosildorlikni 

oshirish va mahsulot sifatini yaxshilash maqsadida oʻsimliklar oziqlanishini 

tartibga solish. Oʻsimliklarni tahlil qilishning ular oziqlanishi, oʻgʻitlarning ta’sirini 

oʻrganishdagi ahamiyati. Oziqlanish sharoitlarining oʻsimliklardagi moddalar 

almashinuviga ta’siri. Oʻsimliklar oziqlanishining ichki va tashqi sharoitlari. 

Oʻsimliklarning havo orqali, ildiz orqali va ildizdan tashqari mineral oziqlanishi.  

Tuproqlarning singdirish qobiliyati turlari, oʻsimliklar oziqlanishidagi tuproq 

va oʻgʻitlarning oʻzaro ta’siridagi ularning roli. Singdirish sigʻimi, singdirilgan 

kationlar tarkibi va nisbati, tuproqlarning buferlik xususiyati, tuproqning oʻgʻitlar 

bilan oʻzaro ta’siridagi uning ahamiyati. Tuproqlarning anionlarni singdirishi. 

Tuproqlar kislotaliligi, uning turlari, ularning oʻgʻit qoʻllashdagi ahamiyati. Oʻgʻit 

qoʻllashda atrof-muhitni himoya qilish. Oʻsimliklar hayotidagi azotning roli. 

Oʻsimliklarning azotli oziqlanishi haqidagi Pryanishnikov ishlari. Dehqonchilikda 

texnik va biologik azotning ahamiyati. Tuproqlar unumdorligini, qishloq xoʻjalik 

ekinlari hosildorligini oshirishdagi va mahsulot sifatini yaxshilashdagi organik va 

mineral oʻgʻitlarning ahamiyati. 

Boʻz tuproqlarning agrokimyoviy xossalari. Boʻz tuproqlar mintaqasi 

tuproqlarining agrokimyoviy xossalari. Choʻl mintaqasi tuproqlarining 

agrokimyoviy xossalari. 

 uproq tarkibi. Oʻsimliklar oziqa elementlari manbai sifatida tuproqlarning 

mineral va organik qismi. Oʻsimliklar oziqa elementlarining tuproqlar mineral 

qismi turli frakciyalaridagi miqdori, kimyoviy birikmalar shakllari. Tuproqlarning 

singdirish qobiliyati haqidagi Gedroyc ta’limoti. Tuproqlarning singdirish qobiliyati 

masalasining keyingi rivojlanishi (Almashinmaydigan singdirish). Tuproqlarning 

agrokimyoviy xossalari uchun tuproqlar singdirish qobiliyatining ahamiyati. 

Oʻgʻitlar qoʻllash munosabati bilan Markaziy Osiyo asosiy tuproqlarining 

agrokimyoviy xarakteristikasi. Melioraciyaning kimyoviy usullari. Ohaklash va 

gipslash tuproqlarni yaxshilash choralari sifatida. Gips va ohakning me`yorlarini 

hisoblash. 

 

3. Mineral oʻgʻitlar 

Oʻgʻitlar tasnifi, ularni ishlab chiqarish va qoʻllash. Oʻzbekiston 

Respublikasidagi mineral oʻgʻitlar ishlab chiqarishning xom ashyo bazasi. 

Oʻzbekiston Respublikasida mineral oʻgʻitlarni ishlab chiqarish va ularni sugʻorma 

hamda lalmi dehqonchilikda qoʻllash. Kompleks oʻgʻitlarning klassifikaciyasi. 

Ularni olish usullari, tarkibi va xususiyatlari. Kompleks oʻgʻitlarni Oʻzbekistonda 

qoʻllashning istiqbollari. 

Oʻgʻitlar qoʻllash – oʻsimliklar oziqlanishi va moddalar almashinuvi, hosili 

va uning sifatiga asosiy ta’sir koʻrsatuvchi omil. Oziqa moddalari tanqisligini tashqi 

alomatlar boʻyicha va oʻsimliklar ma’lumotlari asosida bashorat qilish. Azotli 

oʻgʻitlarning tuproqlar bilan oʻzaro ta’siri. Ularni qoʻllash muddatlari va usullari. 

Kaliyli oʻgʻitlarning tuproqlar bilan oʻzaro ta’siri. Kaliyli oʻgʻitlarni turli qishloq 

xoʻjalik ekinlarida qoʻllash me`yorlari, usullari va muddatlari. Oʻgʻitlar me`ri va 

nisbatini oziqa moddalari balansi boʻyicha aniqlash (gʻoʻza va bugʻdoy uchun). 

Oʻsimliklar hayotidagi azotning oʻrni. Oʻsimliklarning azotli oziqlanishi haqidagi 

Pryanishnikov ishlari. Dehqonchilikda texnik va biologik azotning ahamiyati. 

Qishloq xoʻjalik ekinlari hosili bilan oziqa moddalarining olib chiqilishi. 

Oʻsimliklar hayotidagi fosforning roli. Tuproqlardagi fosfor birikmalarining 

shakllari va ularning oʻzgarishi. Fosforli oʻgʻitlar qoʻllash me`yorlari, usullari va 

muddatlari. Oʻsimliklar hayotidagi kaliyning roli. Oʻzbekistondagi kaliyli 

oʻgʻitlarning assortimenti. Kaliyli oʻgʻitlar asosiy shakllarining tarkibi, ularni 

gʻoʻza va bugʻdoyda qoʻllash samaradorligi. 

Asosiy tuproq tiplaridagi azot miqdori, uning birikmalari shakllari. Azotli 

oʻgʻitlar turlari, ularning takibi, kimyoviy va fizik xususiyatlari. Fosforli 

oʻgʻitlarning tuproq bilan oʻzaro ta’siri, ularning oʻsimliklar tomonidan 

oʻzlashtirilishi. Fosfatlarning keyingi ta’siri. Avtomorf va gidromorf tuproqlarda 

gʻoʻza va bugʻdoy oʻstirishda azotli oʻgʻitlar qoʻllash. Ularning paxta va bugʻdoy 

hosildorligiga va sifatiga ta’siri. R32 izotopining agrokimyoda qoʻllanilishi. N15 

izotopidan agrokimyoviy tadqiqotlarda foydalanish. Tuproqdagi kaliyning miqdori 

va shakllari. Kaliyli tuzlarning konlari, ulardan kaliyli oʻgʻitlar ishlab chiqarishda 

foydalanish. Gʻoʻzaga kaliyli oʻgʻitlar berish samaradorligi. Ularning hosil miqdori 

va sifatiga ta’siri. Kompleks oʻgʻitlar, ularning tarkibi va xususiyatlari. Kompleks 

oʻgʻitlarni qoʻllash. Oʻgʻitlar qoʻllash va atrof-muhit muhofazasi. 

 

4. Organik va yashil oʻgʻitlar 

Organik oʻgʻitlarning oʻsimliklar oziqlanishi manbai sifatidagi tavsifi va 

ularning tuproq xossalarini yaxshilashdagi, hamda moddalar aylanishidagi 

ahamiyati. Tuproqlar unumdorligini va qishloq xoʻjalik ekinlari hosildorligini 

oshirishdagi goʻngning ahamiyati. Turli hayvon goʻnglarining kimyoviy tarkibi va 

oʻgʻitlilik qiymati. Toʻshamalarning turlari. Goʻngning parchalanishida yuz 

beradigan jarayonlar. Goʻngdagi azot, fosfor va kaliyning oʻzlashtiriluvchanligi. 

Goʻng qoʻllashning tuproq va iqlim sharoitlariga bogʻliq holdagi me`yorlari, 

tuproqga solish chuqurligi va qoʻllash usullari. Organik va mineral oʻgʻitlar 

qoʻllashni uygʻunlashtirish. Fosforli xom ashyo konlari, ularning geologik va 

kimyoviy xarakteristikasi va fosforli oʻgʻitlar ishlab chiqarishda qoʻllanilishi. 

Fosforli oʻgʻitlar shakllari va ulardan samarali foydalanish sharoitlari. 

Yashil oʻgʻitlar. Ularning tuproqlarni organik modda va azot bilan 

boyitishdagi ahamiyati. Sideratlarni etishtirish usullari. Ushbu oʻgʻitlarning 

samaradorligi. Sideratlar etishtirish usullari va yashil oʻgʻit shakllari. Goʻng va 

boshqa organik oʻgʻitlarning tuproqlar unumdorligini va qishloq xoʻjalik ekinlari 

hosildorligini oshirishdagi ahamiyati. Goʻng shaltogʻi, parranda qiyi, ularning 

tarkibi, saqlanishi va ulardan foydalanish. Kompostlar, ularning ahamiyati va 

kompostlashni nazariy asoslash. Noan`anaviy oʻgʻitlar. Agrorudalar va ulardan 

foydalanish. Oʻzbekiston Respublikasidagi agroruda konlari. 

5. Mikroelementlar va mikrooʻgʻitlar 

Mikroelementlarning (V, Mn, Zn, Mo, Cu, Co) oʻsimliklar uchun ahamiyati. 

Tuproq sharoitlari va ekin turlariga bogʻliq holda mikrooʻgʻitlar miqdori, 

qoʻllanilishi. Mikroelementlarning oʻsimliklarga ta’siri. Oʻsimliklardagi 

mikroelementlarning miqdori, ularning moddalar almashinuvidagi ishtiroki, 

tuproqlardagi mikroelementlar. Mikrooʻgʻitlarni qoʻllash. 

 

6. Oʻgʻitlar qoʻllash tizimi 

Xoʻjalikda va almashlab ekishda oʻgʻitlar qoʻllash tizimi haqida tushuncha. 

Qishloq xoʻjalik ekinlari oziqlanishining oʻziga xosligiga bogʻliq holda oʻgʻitlash 

tizimining masalalari va asosiy tamoyillari. Oʻgʻitlar qoʻllash tizimlarining tuzilishi 

va tamoyili. Almashlab ekish dalalari boʻyicha har yilgi qoʻllash rejalarini tuzish va 

oʻgʻitlarning kerakli miqdorlarini hisoblab chiqish. Oʻgʻitlar qoʻllash tizimi 

vazifalari. Turli qishloq xoʻjalik ekinlari oziqlanishi va oʻgʻitlanishining oʻziga 

xosligi. Tuproq-iqlim sharoitlari va oʻgʻitlar qoʻllash tizimi. 

 

7. Agrokimyoviy tadqiqotlar uslublari 

Dala tajribasi haqida tushuncha, uning agrokimyodagi ahamiyati. Dala 

tajribasini qoʻyishning oʻziga xos sharoitlari. Oʻgʻitlar bilan qoʻyiladigan dala 

tajribalari dasturlari va sxemalari va ularning tuzilishi. Hosilni hisbolash uslubi. 

Vegetacion usulning agrokimyodagi ahamiyati. Turli ekinlar bilan vegetacion 

tajribalar qoʻyishning texnikasi va oʻziga xosligi. Lizimetrik tadqiqotlarning 

agrokimyodagi ahamiyati. Lizimetrlarning asosiy turlari. Lizimetrlarning suv 

rejimi. Oʻgʻitlardan toʻgʻri foydalanishda agrokimyoviy xaritalardan foydalanish. 

Oʻsimliklarni mineral oziqlanishini diagnostika qilish va ularni oʻgʻitlarga boʻlgan 

ehtiyojini aniqlash maqsadida tahlil qilish. Mineral oʻgʻitlarning optimal 

me`yorlarini aniqlash usullari. Dala tajribalari va tuproqlarning agrokimyoviy 

tahlillarini oʻgʻitlar me`yorini belgilashda qoʻllash. 

Agrokimyoviy tahlillarni bajarish usullari: tayyorgarlik ishlari, dala va 

laboratoriya tadqiqotlari, agrokimyoviy xaritalar tuzish usullari va ularni 

rasmiylashtirish. Agrokimyoviy ocherk tarkibi. Tadqiqot natijalarini statistik 

ishlash. Xato turlari, asosiy statistik xarakteristikalar, kasrli ishlash usullari. 

Tadqiqot natijalarini statistik ishlash. Dispersion tahlil usullari, ayirmali ishlash 

usullari. Tajriba va kuzatuv natijalarini statistik ishlash texnikasi. Tajriba va 

kuzatuv natijalarini statistik ishlash texnikasi, korrelyativ va regression tahlillar. 

Oʻgʻit qoʻllash bilan bogʻliq tuproqlar tahlillari, harakatchan oziqa moddalarini 

aniqlash usullari. Oʻgʻitlarni toʻgʻri qoʻllashda agrokimyoviy xaritogrammalardan 

foydalanish. 

 

8. Tajriba natijalarini matematik modellashtirish va matematik statistika 

asoslari 

Matematik modellashtirish va matematik statistikaning universal uslublari, 

ilmiy izlanishlarda ulardan foydalanish, matematik va kompьyuterli modellashtirish 

usullari: eksperimental, analitik, analitik-eksperimental, olingan ma’lumotlarga 

variacion statistika uslubida matematik ishlov berish. Dispersion tahlil 

(umumlashtirilgan, boʻlaklangan, farqlanuvchi, tuzatilgan ogʻishlar, kvadratlar 

umumiy yigʻindisi, takrorlanishlar uchun kvadratlar yigʻindisi, variantlar uchun 

kvadratlar yigʻindisi, xato (qoldiq) uchun kvadratlar yigʻindisi, F kriteriy, eng 

kichik muhim farq (NSR), Stьyudent (t) kriteriysi). Tajriba natijalariga statistik 

ishlov berishda SAS, SPSS, GenSTAT, CropStat kabi zamonaviy dasturlar. 

Ma’lumotlarga statistik ishlov berishda maqbul taqsimlanish qonuni.  

Gauss egri chizigʻi. Korrelyaciya va regressiya. Oddiy va koʻpchilik 

regressiya tenglamalari. Tasnifiy tahlil (median, variaciya koefficienti, standart 

chetlanish, standart xatolik). Bir va koʻp omilli ANOVA. Takrorlangan oʻlchovlar 

usuli. Tuprok-ekologik koʻrsatkichlarini modellashtirish va qishloq xoʻjalik ekinlari 

hosildorligini bashoratlash. Statik va dinamik modellar. CERES, CropSyst, APSIM 

kabi agronomik modellar, ular yordamida turli koʻrinishlar (scenariylar) yaratish. 

Oʻrtacha koʻrsatkichning absolyut xatosi. Oʻrtacha kvadratik xatolik. 

Modellashtirish va kuzgi bugʻdoy hosildorligini bashoratlashda Cropsyst 

modeli. Bank ma’lumotlarini yigʻish (oʻsimliklarning quruq modda toʻplashi, 

fenologik kuzatishlar, tuproq-suv, ob-havo va hok.) 

II. DOKTORANTURA (DSc) TAQDIMOTI 

 

Doktorantura (DSc) taqdimotida talabgorning avvalgi ilmiy natijalari va 

tajribasiga tayangan holda yangi ilmiy muammoni belgilashi, uni hal etish 

konsepsiyasini asoslashi, kutilayotgan ilmiy yangilik hamda ilmiy va amaliy 

ahamiyati va tadqiqotni amalga oshirish strategiyasi koʻrsatib beriladi. 

Ushbu taqdimotda talabgor avvalgi tadqiqot natijalaridan kelib chiqqan 

holda, fan sohasidagi mavjud holatni tanqidiy tahlil qilishi, hal etilmagan ilmiy 

masalani ajratishi va uni yangi ilmiy natijaga olib boruvchi konseptual hamda 

metodologik yondashuv asosida tadqiq etish boʻyicha takliflari ifodalanadi. 

Doktorantura (DSc) taqdimoti quyidagi tarkibiy boʻlimlardan iborat boʻlishi 

mumkin: 

1. Tadqiqot mavzusi va talabgor toʻgʻrisidagi asosiy maʼlumotlar 

Ushbu boʻlimda talabgor va rejalashtirilayotgan doktorantura tadqiqoti 

haqidagi asosiy maʼlumotlar keltiriladi. Tadqiqot mavzusi tanlangan ilmiy 

ixtisoslikka muvofiq boʻlib, unda talabgorning avvalgi ilmiy ishlari takrori emas, 

balki ulardan kelib chiqadigan yangi yoki yuqori darajadagi ilmiy muammo 

ifodalanadi. 

Agar doktorantura tadqiqoti tayanch doktorantura dissertatsiyasi yoki 

keyingi ilmiy ishlarning mantiqiy davomi boʻlsa, mavzuning yangi ilmiy bosqichi va 

avvalgi tadqiqotdan farq qiluvchi jihati koʻrsatiladi. 
Mazkur boʻlimda: 

✓ oliy taʼlim yoki ilmiy tashkilotning nomi; 

✓ talabgorning familiyasi, ismi va otasining ismi; 

✓ taʼlim shakliga qabul — doktorantura (DSc); 

✓ ilmiy ixtisoslikning shifri va nomi; 

✓ rejalashtirilayotgan dissertatsiya tadqiqoti mavzusi aks ettiriladi. 

2. Avvalgi ilmiy natijalar va ularning rejalashtirilayotgan tadqiqot bilan 

bogʻliqligi 

Ushbu boʻlimda talabgorning tayanch doktorantura (PhD) dissertatsiyasi 

natijasida yoki keyingi ilmiy faoliyati doirasida erishgan, aynan rejalashtirilayotgan 

doktorantura (DSc) tadqiqotiga daxldor asosiy ilmiy natijalari yoritiladi. Bunda 

ilmiy maqolalar, monografiyalar yoki boshqa ishlar roʻyxatini keltirish bilan birga 

asosiy eʼtibor qanday ilmiy masalalar hal etilgani va qanday natijalarga 

erishilganiga qaratiladi. 

Avvalgi natijalar doktorantura (DSc) tadqiqotining boshlangʻich ilmiy asosi 

sifatida koʻrsatiladi. Talabgorning oldingi tadqiqotlarida hal qilgan masalalari bilan 

yangi tadqiqotida yechimi izlanayotgan muammo oʻrtasidagi uzviylik ochib 

beriladi. 

Mazkur boʻlimda: 

✓ tayanch doktorantura (PhD) dissertatsiyasi yoki keyingi ilmiy faoliyat 

doirasida olingan asosiy natijalar; 
✓ ushbu natijalar orqali hal etilgan ilmiy masalalar; 

✓ natijalarning ilmiy yoki amaliy ahamiyati; 

✓ rejalashtirilayotgan doktorantura (DSc) tadqiqotiga bevosita daxldor 

natijalar; 
✓ avvalgi natijalardan yangi tadqiqot muammosiga oʻzviy bogʻliqligi; 

✓ doktorantura (DSc) tadqiqotining avvalgi ishlardan farq qiluvchi yangi 

yoʻnalishi aks ettiriladi. 

3. Ilmiy muammoning zamonaviy holati va hal etilmagan jihatlari 

Ushbu boʻlimda rejalashtirilayotgan tadqiqot yoʻnalishi boʻyicha zamonaviy 

ilmiy holat tahlil qilinadi. Talabgor tomonidan mahalliy va xorijiy tadqiqotlarda 

erishilgan muhim natijalar, mavjud ilmiy yondashuv va yechimlar hamda ularning 

yetarli boʻlmagan jihatlari koʻrsatib beriladi. 

Taqdimotda talabgor tomonidan mavjud bilim va yechimlarni qiyosiy va 

tanqidiy tahlil qilishi bilan birga tahlil natijasida aynan qaysi ilmiy masala hal 

etilmagani va uni tadqiq etish doktorlik dissertatsiyasi darajasidagi ilmiy tadqiqot 

talab etilishi asoslab beriladi. 
Mazkur boʻlimda: 

✓ tadqiqot yoʻnalishining zamonaviy ilmiy holati; 

✓ mahalliy va xorijiy tadqiqotlarning asosiy natijalari; 

✓ mavjud nazariya, usul, model, texnologiya yoki boshqa ilmiy yechimlar; 

✓ mavjud yechim va yondashuvlarning yetarli boʻlmagan jihatlari; 
✓ qoʻshimcha tadqiqot talab etadigan masalalar; 

✓ tadqiqot doirasida hal etilishi rejalashtirilayotgan asosiy ilmiy muammo; 

✓ foydalanilgan asosiy ilmiy manbalarga havolalar aks ettiriladi. 

4. Tadqiqot konsepsiyasi, maqsadi va asosiy vazifalari 

Tadqiqot konsepsiyasida aniqlangan ilmiy muammoni hal etishga qaratilgan 

asosiy ilmiy gʻoya, yondashuv va tadqiqot mantigʻi ochib beriladi. Bunda talabgor 

tomonidan muammoni qanday ilmiy nuqtayi nazardan hal etishi rejalashtirayotgani 

koʻrsatib beriladi. 

Tadqiqot maqsadi konsepsiyadan kelib chiqib shakllantiriladi, asosiy 

vazifalar esa mazkur maqsadga erishish uchun hal etiladigan oʻzaro bogʻliq ilmiy 

masalalardan tashkil topadi. 
Mazkur boʻlimda quyidagilar aks ettiriladi: 

✓ hal etilishi rejalashtirilayotgan asosiy ilmiy muammo; 

✓ tadqiqotning asosiy konsepsiyasi; 

✓ konsepsiyaning mavjud ilmiy holatdan kelib chiqishi; 

✓ tadqiqot maqsadi; 

✓ maqsadga erishishga qaratilgan asosiy ilmiy vazifalar; 

✓ vazifalarning oʻzaro mantiqiy ketma-ketligi; 

✓ vazifalar orqali erishilishi kutilayotgan ilmiy natija yoʻnalishlari. 

5. Tadqiqot obyekti, predmeti va qamrovi 

Tadqiqot obyekti sifatida – rejalashtirilayotgan doktorantura tadqiqoti 

yoʻnaltirilgan jarayon, tizim, hodisa, texnologiya, munosabat yoki boshqa ilmiy 

soha tushuniladi. Tadqiqot predmeti sifatida esa obyekt doirasida bevosita 

oʻrganiladigan xususiyat, bogʻliqlik, mexanizm, qonuniyat, jarayon yoki boshqa 

ilmiy jihat tushuniladi. 

Doktorantura tadqiqotining obyekti va predmeti ilmiy muammo, konsepsiya, 

maqsad va vazifalar bilan oʻzaro muvofiq holda belgilanadi. 
Mazkur boʻlimda: 

✓ tadqiqot obyekti; 
✓ tadqiqot predmeti; 

✓ obyekt va predmetning ilmiy muammo bilan bogʻliqligi; 

✓ ularning tadqiqot konsepsiyasi, maqsadi va vazifalariga muvofiqligi; 

✓ tadqiqot xususiyatidan kelib chiqib hudud, vaqt, maʼlumotlar, tanlanma, 

eksperiment yoki boshqa tadqiqot qamrovi aks ettiriladi. 

6. Tadqiqot metodologiyasi va usullari 

Ushbu boʻlimda doktorantura tadqiqotini amalga oshirishning umumiy 

metodologik yondashuvi va ilmiy vazifalarni hal etish uchun qoʻllaniladigan 

usullar tizimi bayon etiladi. 

Doktoranturada metodologiya faqat usullar roʻyxatidan iborat emas, balki 

talabgor qaysi vazifa uchun qanday maʼlumot zarurligi, maʼlumot qanday usul 

bilan olinishi va tahlil qilinishi, natijalar qanday tekshirilishi yoki qiyoslanishi 

hamda ular asosida ilmiy xulosa qanday shakllantirilishi koʻrsatib beriladi. 

Mazkur boʻlimda: 
✓ tadqiqotning asosiy metodologik yondashuvi; 

✓ qoʻllaniladigan asosiy ilmiy usullar; 

✓ har bir usulning tegishli tadqiqot vazifasi bilan bogʻliqligi; 

✓ zarur maʼlumot, material yoki eksperiment natijalarini olish tartibi; 

✓ maʼlumotlarni qayta ishlash, tahlil qilish va qiyoslash usullari; 
✓ usullarning oʻzaro bogʻliqligi va qoʻllash ketma-ketligi; 

✓ natijalarning ishonchliligini baholash yoki tekshirish usullari; 

✓ tanlangan metodologiyaning kutilayotgan ilmiy natijalarni olish 

imkoniyati aks ettiriladi. 

7. Kutilayotgan ilmiy yangilik 

Ushbu boʻlimda rejalashtirilayotgan doktorantura tadqiqoti natijasida 

olinishi kutilayotgan yangi ilmiy natijalar va ularning mavjud ilmiy bilim yoki 

yechimlardan farqi ochib beriladi. 

Taqdimotda tadqiqot natijalari yakunlangan natija shaklida emas, 

kutilayotgan ilmiy natija sifatida bayon etiladi. 
Mazkur boʻlimda: 

✓ olinishi kutilayotgan asosiy yangi ilmiy natijalar; 

✓ ular hal etadigan ilmiy masalalar; 

✓ natijalarning mavjud bilim, usul, model, nazariya yoki boshqa 

yechimlardan farqi; 
✓ kutilayotgan yangilikning tadqiqot vazifalari bilan bogʻliqligi; 

✓ kutilayotgan natijalarning avvalgi PhD va boshqa tadqiqot natijalaridan 

farqi; 



12 

✓ ilmiy yangilikni olish uchun asos boʻluvchi metodologik yondashuv aks 

ettiriladi. 

8. Kutilayotgan natijalarning ilmiy va amaliy ahamiyati 

Ushbu boʻlimda kutilayotgan natijalarning ilmiy ahamiyati va amaliy 

ahamiyati alohida ochib beriladi. 

Ilmiy ahamiyat tadqiqot natijalari mavjud ilmiy bilim, nazariya, 

metodologiya, usul yoki yondashuvlarni qanday toʻldirishi yoki rivojlantirishi bilan 

ifodalanadi. Amaliy ahamiyatda esa kutilayotgan natijalardan qaysi soha, jarayon, 

texnologiya, boshqaruv tizimi yoki boshqa amaliy faoliyatda foydalanish 

mumkinligi koʻrsatiladi. 
Mazkur boʻlimda: 

✓ kutilayotgan natijalarning ilmiy ahamiyati; 

✓ ularning mavjud ilmiy bilim, nazariya, usul yoki yondashuvlarni 

rivojlantirishdagi oʻrni; 
✓ kutilayotgan natijalarning amaliy ahamiyati; 

✓ natijalardan foydalanish mumkin boʻlgan soha, jarayon yoki obyekt; 

✓ tegishli hollarda natijalarni amaliyotga tatbiq etish yoʻnalishlari; 

✓ ilmiy va amaliy ahamiyatning kutilayotgan ilmiy yangilik bilan 

bogʻliqligi aks ettiriladi. 

9. Tadqiqotni amalga oshirish strategiyasi, bosqichlari va yakuniy asoslash 

Ushbu boʻlimda doktorantura tadqiqotining uch yil davomida qanday ilmiy 

strategiya asosida amalga oshirilishi, asosiy bosqichlari, har bir bosqichda 

bajariladigan ishlar va olinishi kutilayotgan oraliq natijalar koʻrsatiladi. 

Doktorantura talabgori dissertatsiya tadqiqotini amalga oshirish tajribasiga 

ega ekanligi inobatga olinib, rejada faqat “adabiyotlar oʻrganiladi — tajribalar 

oʻtkaziladi — dissertatsiya yoziladi” kabi umumiy masalalar emas, balki ilmiy 

vazifalardan kutilayotgan yangilikkacha boʻlgan mantiqiy ketma-ketlik aks 

ettiriladi. 

Yakuniy bosqichda dissertatsiya matnini tayyorlash bilan cheklanmasdan, 

olingan natijalarni umumlashtirish, ilmiy yangilik va ahamiyatni asoslash, 

dissertatsiya bajarilgan muassasada dissertatsiyani dastlabki ekspertizadan 

oʻtkazish, dissertatsiyani himoyaga taqdim etish hamda Ilmiy kengashda himoya 

qilish jarayonlari nazarda tutiladi. 
Mazkur boʻlimda: 

✓ tadqiqotni amalga oshirishning umumiy ilmiy strategiyasi; 

✓ tadqiqotning asosiy bosqichlari; 

✓ har bir bosqichda bajariladigan asosiy ilmiy ishlar; 
✓ vazifalarning uch yillik davr boʻyicha taqsimlanishi; 

✓ har bir bosqich yakunida kutilayotgan oraliq ilmiy natijalar; 
✓ kutilayotgan ilmiy yangiliklarning shakllanish bosqichlari; 

✓ bosqichlar va natijalarning oʻzaro mantiqiy bogʻliqligi; 

✓ natijalarni umumlashtirish va dissertatsiyani yakunlash; 

✓ dissertatsiya bajarilgan muassasada dissertatsiyani dastlabki 

ekspertizadan oʻtkazish; 
✓ dissertatsiyani himoyaga taqdim etish va Ilmiy kengashda himoya qilish; 

✓ tadqiqotni belgilangan uch yillik muddatda amalga oshirish imkoniyati; 

✓ tadqiqot konsepsiyasi, metodologiyasi, kutilayotgan natijalari va amalga 

oshirish strategiyasining umumiy muvofiqligi aks ettiriladi. 

 

Doktorantura (DSc) taqdimotining tarkibiy boʻlimlari tuzilishini 

shakllantirish boʻyicha namuna mazkur Uslubiy koʻrsatmaning 2-ilovasida 

keltiriladi. 

 

 

3. DOKTORANTURA (DSc)GA TALABGORLARNING ILMIY TADQIQOT 

ISHI TAQDIMOTINI BAHOLASH TARTIBI VA MEZONLARI 

 

06.01.04 – “Agrokimyo” ixtisosligi boʻyicha talabgorning ilmiy tadqiqot ishi 

taqdimotini baholashda uning taqdimot mazmuniga qoʻyilgan talablarni qay 

darajada bajargani, tadqiqotning ilmiy asoslanganligi hamda uni mustaqil 

tushuntirib va asoslab bera olishi inobatga olinadi.  

Baholash oldindan belgilangan mezonlar asosida ball qoʻyilishi orqali 

amalga oshiriladi. Bunda, taqdimot mazmunida nazarda tutilmagan qoʻshimcha 

talablar yoki baholash shartlaridan foydalanilmaydi.  

Doktorantura (DSc)ga qabul qilishda talabgorlarni baholash ularning ilmiy 

tayyorgarlik darajasi va mazkur dasturning 2-boʻlimida belgilangan taqdimot 

mazmunidan kelib chiqib alohida amalga oshiriladi.  

Doktorantura (DSc)ga qabulda talabgorni baholashda avvalgi ilmiy 

natijalarning rejalashtirilayotgan tadqiqot bilan bogʻliqligi, ilmiy muammoning 

zamonaviy holatini tanqidiy tahlil qilishi, tadqiqot konsepsiyasini shakllantirishi, 

metodologik yondashuvlarni asoslashi, kutilayotgan ilmiy yangilikni aniq 

ifodalashi, uning ilmiy va amaliy ahamiyatini ochib berishi, tadqiqotni amalga 

oshirish strategiyasini belgilashi hamda oʻz ilmiy pozitsiyasini asoslab berishi kabi 

qobiliyatlari baholanadi.  

Talabgorning ilmiy tadqiqot ishi taqdimoti 100 ballik tizimda baholanadi.  

Baholash mezonlari taqdimotning tegishli tarkibiy boʻlimlari hamda ogʻzaki 

taqdimot va savol-javob natijalarini qamrab oladi. Har bir mezon boʻyicha 

baholanadigan koʻrsatkichlar, ball berish shartlari va eng yuqori ball oldindan 

belgilanadi.  

Har bir komissiya aʼzosi talabgorni mustaqil ravishda, alohida baholab, 

tegishli baholash jadvalini toʻldiradi. Baholash jarayonida komissiya aʼzolari bir-

biriga taʼsir oʻtkazishi maqsadga muvofiq emas.  

Har bir koʻrsatkich boʻyicha ball tegishli shartlarning bajarilganligi holatidan 

kelib chiqib belgilanadi. Koʻrsatkich uchun nazarda tutilgan eng yuqori balldan 

kam ball qoʻyilganda, komissiya aʼzosi tomonidan bajarilmagan shart yoki ballning 

kamaytirilishiga asos boʻlgan aniq holat baholash jadvalida qayd etiladi.  

Komissiya aʼzolari tomonidan qoʻyilgan umumiy ballar asosida talabgorning 

taqdimot boʻyicha yakuniy natijasi ularning oʻrtacha arifmetik qiymati sifatida 

hisoblanadi.  

Baholash yakunlanganidan soʻng talabgorga uning taqdimot boʻyicha 

yakuniy balli maʼlum qilinadi. Baholash jadvallari va natijalar qoʻyilgan ballni 

mezonlar kesimida keyinchalik tekshirish imkonini beradigan shaklda 

rasmiylashtiriladi va belgilangan tartibda saqlanadi.  

Doktorantura (DSc)ga talabgorlar uchun baholash mezonlari, koʻrsatkichlari, 

ball berish shartlari va ularning taqsimoti dasturning 2-ilovasida keltirilgan. 

2-ilova  

DOKTORANTURA (DSc)GA TALABGORNING ILMIY TADQIQOT ISHI TAQDIMOTINI BAHOLASH JADVALI 

Talabgorning F.I.O.:    

Ilmiy ixtisoslik:    

Tadqiqot mavzusi:   

Komissiya aʼzosi:   
 

 

№ 
Baholash mezoni va 

koʻrsatkichi 

 

Ball berishning aniq sharti 
Eng 

yuqori 
ball 

Qoʻyilga 
n ball 

Bajarilm 
agan 
shart 

1 Avvalgi ilmiy natijalar va ularning rejalashtirilayotgan tadqiqot bilan bogʻliqligi 10   

 

 

1.1 

 

 

Avvalgi asosiy ilmiy natijalar 

Har bir shart uchun 1 balldan: 
1) Tayanch doktorantura dissertatsiyasi yoki keyingi ilmiy faoliyat 
doirasida olingan asosiy natijalar koʻrsatilgan; 
2) rejalashtirilayotgan doktorantura tadqiqotiga bevosita daxldor 
natijalar ajratilgan; 
3) natijalar oddiy nashrlar roʻyxati emas, ilmiy mazmunda bayon 
etilgan. 

 

 

3 

  

 

1.2 

 
Avvalgi natijalar orqali hal 
etilgan ilmiy masalalar 

Har bir shart uchun 1 balldan: 
1) avvalgi tadqiqotlarda hal etilgan asosiy ilmiy masalalar 
belgilangan; 
2) ularning ilmiy yoki amaliy ahamiyati ifodalangan. 

 

2 

  

 

 

1.3 

 

 

YAngi ilmiy muammoga oʻtish 

Har bir shart uchun 1 balldan: 
1) avvalgi ishlardan keyin hal etilishi talab etiladigan yangi ilmiy 
masala belgilangan; 
2) mazkur masala avvalgi natijalardan mantiqan kelib chiqqan; 
3) rejalashtirilayotgan doktorantura tadqiqoti avvalgi 
tadqiqotlarning takrori emasligi koʻrsatilgan. 

 

 

3 

  

 

1.4 

 
YAngi tadqiqot uchun ilmiy asos 
va tajriba 

Har bir shart uchun 1 balldan: 
1) talabgorning rejalashtirilayotgan mavzu boʻyicha tegishli ilmiy 
tajribasi koʻrsatilgan; 
2) mazkur tajribaning doktorantura tadqiqotini amalga oshirishdagi 
ahamiyati asoslangan. 

 

2 

  

2 Ilmiy muammoning zamonaviy holati va hal etilmagan jihatlari 15   

2.1 
Tadqiqot yoʻnalishining 
zamonaviy ilmiy holati 

Har bir shart uchun 1 balldan: 
1) sohadagi asosiy zamonaviy ilmiy yoʻnalishlar koʻrsatilgan; 

3 

№ 
Baholash mezoni va 

koʻrsatkichi 

 

Ball berishning aniq sharti 
Eng 

yuqori 
ball 

Qoʻyilga 
n ball 

Bajarilm 
agan 
shart 

  2) mavzuga bevosita daxldor muhim ilmiy natijalar ajratilgan; 
3) mavjud ilmiy holat umumlashtirilgan. 

   

 

 

2.2 

 
Mahalliy va xorijiy tadqiqotlarni 
tahlil qilish 

Har bir shart uchun 1 balldan: 
1) mahalliy tadqiqotlar natijalari tahlil qilingan; 
2) xorijiy tadqiqotlar natijalari tahlil qilingan; 
3) asosiy yondashuv yoki natijalar oʻzaro taqqoslangan; 
4) tahlil natijasida talabgorning umumlashtiruvchi ilmiy xulosasi 
shakllantirilgan. 

 

 

4 

  

 

 

2.3 

 
Mavjud echim va 
yondashuvlarning etarli 
boʻlmagan jihatlarini aniqlash 

Har bir shart uchun 1 balldan: 
1) mavjud echim yoki yondashuvning etarli boʻlmagan jihati 
koʻrsatilgan; 
2) ushbu holat ilmiy manba yoki natija bilan asoslangan; 
3) uning hal etilayotgan ilmiy muammoga taʻsiri tushuntirilgan; 
4) qoʻshimcha tadqiqot talab etadigan jihat ajratilgan. 

 

 

4 

  

 

 

2.4 

 
Doktorantura tadqiqotining 
asosiy ilmiy muammosini 
belgilash 

Har bir shart uchun 1 balldan: 
1) asosiy ilmiy muammo aniq ifodalangan; 
2) muammo oʻtkazilgan tahlildan mantiqan kelib chiqqan; 
3) muammo avvalgi tadqiqot natijalarini takrorlamaydi va yangi 
ilmiy echimni talab etadi; 
4) mazkur muammoni hal etishning fan rivoji uchun ahamiyati 
asoslangan. 

 

 

4 

  

3 Tadqiqot kontseptsiyasi, maqsadi va asosiy vazifalari 12   

 

 

 

3.1 

 

 

 

Tadqiqot kontseptsiyasi 

Har bir shart uchun 1 balldan: 
1) ilmiy muammoni hal etishga qaratilgan asosiy kontseptsiya 
ifodalangan; 
2) kontseptsiya avvalgi natijalar va zamonaviy ilmiy holatdan kelib 
chiqqan; 
3) taklif etilayotgan asosiy ilmiy yondashuv koʻrsatilgan; 
4) kontseptsiyaning ilmiy muammoni hal etishdagi oʻrni 
asoslangan. 

 

 

 

4 

  

 

3.2 

 

Tadqiqot maqsadi 

Har bir shart uchun 1 balldan: 
1) bitta aniq va umumlashtiruvchi maqsad belgilangan; 
2) maqsad asosiy ilmiy muammoga muvofiq; 
3) maqsad kutilayotgan ilmiy natija yoʻnalishini ifodalaydi. 

 

3 

  

3.3 Asosiy ilmiy vazifalar 
Har bir shart uchun 1 balldan: 
1) vazifalar maqsadga erishishga qaratilgan; 

3 

№ 
Baholash mezoni va 

koʻrsatkichi 

 

Ball berishning aniq sharti 
Eng 

yuqori 
ball 

Qoʻyilga 
n ball 

Bajarilm 
agan 
shart 

  2) vazifalar ilmiy mazmunga ega va bir-birini takrorlamaydi; 
3) vazifalar mantiqiy ketma-ketlikda shakllantirilgan. 

   

 

3.4 

 
Kontseptsiya, maqsad va 
vazifalarning oʻzaro bogʻliqligi 

Har bir shart uchun 1 balldan: 
1) kontseptsiya → maqsad → vazifalar oʻrtasida uzviy bogʻliqlik 
mavjud; 
2) vazifalarning bajarilishi kutilayotgan yangi ilmiy natijalarga olib 
kelishi mantiqan asoslangan. 

 

2 

  

4 Tadqiqot obyekti, predmeti va qamrovi 6   

 

4.1 

 

Tadqiqot obyekti 
Har bir shart uchun 1 balldan: 
1) tadqiqot obyekti aniq belgilangan; 
2) tadqiqot obyekti ilmiy muammo va maqsadga muvofiq. 

 

2 

  

 

4.2 

 

Tadqiqot predmeti 
Har bir shart uchun 1 balldan: 
1) predmet obyektning bevosita tadqiq etiladigan jihatini ifodalaydi; 
2) predmet obyektni takrorlamaydi va tadqiqot maqsadiga muvofiq. 

 

2 

  

 

4.3 

 

Tadqiqot qamrovi va muvofiqligi 

Har bir shart uchun 1 balldan: 
1) tadqiqot xususiyatiga koʻra hududiy, vaqt, maʻlumotlar, 
obyektlar, eksperiment yoki boshqa tegishli qamrovi belgilangan; 
2) obyekt, predmet va qamrov tadqiqot vazifalarini bajarish uchun 
etarli va oʻzaro muvofiq. 

 

2 

  

5 Tadqiqot metodologiyasi va usullari 16   

 

5.1 

 

Metodologik yondashuv 

Har bir shart uchun 1 balldan: 
1) tadqiqotning umumiy metodologik yondashuvi aniq koʻrsatilgan; 
2) yondashuv ilmiy muammoga muvofiq; 
3) yondashuv maqsad va vazifalarga muvofiq; 
4) uni tanlash sababi ilmiy jihatdan asoslangan. 

 

4 

  

 

5.2 

 

Asosiy ilmiy usullarni tanlash 

Har bir shart uchun 1 balldan: 
1) asosiy ilmiy usullar koʻrsatilgan; 
2) usullar obyekt va predmetga muvofiq; 
3) usullar belgilangan vazifalarni hal etish imkonini beradi; 
4) usullarni tanlash mantigʻi asoslangan. 

 

4 

  

 

5.3 

 

Vazifa – usul – natija bogʻliqligi 

Har bir shart uchun 1 balldan: 
1) asosiy vazifalar tegishli usullar bilan bogʻlangan; 
2) har bir usul orqali qanday maʻlumot yoki natija olinishi 
koʻrsatilgan; 

 

3 

№ 
Baholash mezoni va 

koʻrsatkichi 

 

Ball berishning aniq sharti 
Eng 

yuqori 
ball 

Qoʻyilga 
n ball 

Bajarilm 
agan 
shart 

  3) olingan natijaning keyingi ilmiy vazifalar bilan bogʻliqligi 
tushuntirilgan. 

   

 

5.4 

 
Maʻlumotlarni olish va tahlil 
qilish 

Har bir shart uchun 1 balldan: 
1) zarur maʻlumot yoki eksperiment natijalarini olish tartibi 
koʻrsatilgan; 
2) ularni qayta ishlash va tahlil qilish usullari belgilangan. 

 

2 

  

 

5.5 
Natijalarning ishonchliligini 
taʻminlash 

Har bir shart uchun 1 balldan: 
1) natijalarni tekshirish, qiyoslash yoki tasdiqlash usuli koʻrsatilgan; 
2) natijalar ishonchliligini baholash yoʻli belgilangan. 

 

2 

  

 

5.6 
Metodologiyani amalga oshirish 
imkoniyati 

Tanlangan metodologiya va usullarni rejalashtirilayotgan 
doktorantura tadqiqoti doirasida amalga oshirish imkoniyati 
asoslangan boʻlsa — 1 ball, asoslanmagan boʻlsa — 0 ball. 

 

1 

  

6 Kutilayotgan ilmiy yangilik 16   

 

 

 

 

6.1 

 

 

 
Kutilayotgan asosiy yangi ilmiy 
natijalar 

Har bir shart uchun 1 balldan: 
1) kutilayotgan yangi ilmiy natija aniq ifodalangan; 
2) natija qanday yangi bilim, qonuniyat, bogʻliqlik, usul, model, 
mexanizm yoki boshqa ilmiy echim shaklida namoyon boʻlishi 
koʻrsatilgan; 
3) natija aniq ilmiy masalaga qaratilgan; 
4) natijani tanlangan metodologiya orqali olish mumkinligi 
asoslangan; 
5) natija faqat vazifa yoki ish jarayoni emas, ilmiy natija sifatida 
ifodalangan. 

 

 

 

 

5 

  

 

6.2 

 

Mavjud ilmiy natijalardan farqi 

Har bir shart uchun 1 balldan: 
1) tegishli mavjud ilmiy natija yoki yondashuv koʻrsatilgan; 
2) kutilayotgan natijaning undan aniq farqi ifodalangan; 
3) mazkur farq ilmiy tahlilga asoslangan; 
4) «ilk bor», «yangi» kabi umumiy iboralar bilan cheklanilmagan. 

 

4 

  

 

6.3 

 
Ilmiy muammo va vazifalar bilan 
bogʻliqligi 

Har bir shart uchun 1 balldan: 
1) kutilayotgan natija taqdimotda aniqlangan hal etilmagan ilmiy 
masala bilan bogʻlangan; 
2) uning qaysi tadqiqot vazifasi natijasida olinishi koʻrsatilgan; 
3) natija tadqiqot kontseptsiyasi va metodologiyasiga muvofiq. 

 

3 

  

 

6.4 
Avvalgi tayanch doktorantura va 
boshqa natijalardan farqlanishi 

Har bir shart uchun 1 balldan: 
1) avval olingan natijalar bilan doktorantura doirasidagi 
kutilayotgan natijalar aniq farqlangan; 

 

2 

№ 
Baholash mezoni va 

koʻrsatkichi 

 

Ball berishning aniq sharti 
Eng 

yuqori 
ball 

Qoʻyilga 
n ball 

Bajarilm 
agan 
shart 

  2) ilgari olingan natija yangi natija sifatida takroran taqdim 
etilmagan. 

   

 

6.5 
YAngi ilmiy natijalarning oʻzaro 
bogʻliqligi 

Har bir shart uchun 1 balldan: 
1) kutilayotgan natijalar oʻzaro mantiqiy bogʻlangan; 
2) ular birgalikda asosiy ilmiy muammoni hal etishga xizmat qiladi. 

 

2 

  

7 Kutilayotgan natijalarning ilmiy va amaliy ahamiyati 8   

 

 

7.1 

 

 

Ilmiy ahamiyat 

Har bir shart uchun 1 balldan: 
1) kutilayotgan natijaning fanga qanday ilmiy bilim qoʻshishi 
koʻrsatilgan; 
2) qaysi nazariya, usul, model yoki ilmiy yondashuvni 
rivojlantirishi yoki aniqlashtirishi ifodalangan; 
3) ilmiy ahamiyat kutilayotgan natija bilan bevosita bogʻlangan. 

 

 

3 

  

 

7.2 

 

Amaliy ahamiyat 

Har bir shart uchun 1 balldan: 
1) natijadan foydalanish mumkin boʻlgan aniq soha, obyekt yoki 
jarayon koʻrsatilgan; 
2) natijani qoʻllash yoʻnalishi yoki shakli ifodalangan; 
3) uning qanday amaliy masalani hal etishi tushuntirilgan. 

 

3 

  

 

7.3 

 
Ilmiy va amaliy ahamiyatning 
farqlanishi 

Har bir shart uchun 1 balldan: 
1) ilmiy va amaliy ahamiyat mazmunan bir-biridan farqlangan; 
2) har ikkalasi ham taqdimotda ifodalangan kutilayotgan ilmiy 
yangiliklardan mantiqan kelib chiqqan. 

 

2 

  

8 Tadqiqotni amalga oshirish strategiyasi, bosqichlari va yakuniy asoslash 7   

8.1 Uch yillik tadqiqot strategiyasi 
Har bir shart uchun 1 balldan: 
1) tadqiqot uch yillik asosiy bosqichlarga ajratilgan; 
2) bosqichlar oʻzaro mantiqiy ketma-ketlikda shakllantirilgan. 

2 

  

 

8.2 

 
Bosqichlar, vazifalar va oraliq 
natijalar 

Har bir shart uchun 1 balldan: 
1) har bir asosiy bosqichda hal etiladigan ilmiy vazifalar 
koʻrsatilgan; 
2) bosqichlar boʻyicha kutilayotgan oraliq ilmiy natijalar 
belgilangan. 

 

2 

  

 

8.3 

 
Tadqiqotni yakunlash va himoya 
bosqichlari 

Har bir shart uchun 1 balldan: 
1) dissertatsiya bajarilgan muassasada dissertatsiyani dastlabki 
ekspertizadan oʻtkazish rejalashtirilgan; 
2) dissertatsiyani himoyaga taqdim etish va Ilmiy kengashda 
himoya qilish bosqichi nazarda tutilgan. 

 

2 

№ 
Baholash mezoni va 

koʻrsatkichi 

 

Ball berishning aniq sharti 
Eng 

yuqori 
ball 

Qoʻyilga 
n ball 

Bajarilm 
agan 
shart 

 

8.4 

 
Strategiyani amalga oshirish 
imkoni mavjudligi 

Tadqiqot vazifalari, kutilayotgan natijalar va dissertatsiyani 
yakunlash hamda himoya qilish ishlarini uch yillik muddatda 
amalga oshirish imkoniyati asoslangan boʻlsa — 1 ball, 
asoslanmagan boʻlsa — 0 ball. 

 

1 

  

9 Ogʻzaki taqdimot va savol-javob 10   

 

 

9.1 

 
Avvalgi ilmiy natijalar va asosiy 
ilmiy muammo boʻyicha savol 

2 ball — savolga bevosita, toʻliq va ilmiy asoslangan javob 
berilgan; 1 ball — asosiy javob berilgan, ammo muhim jihatlari 
toʻliq ochilmagan yoki asoslash etarli emas; 0 ball — javob 
berilmagan, savolga aloqador boʻlmagan maʻlumotlar orqali javob 
berilgan yoki talabgor oʻz taqdimotida bayon etgan ilmiy fikrni 
tushuntirib bera olmagan. 

 

 

2 

  

9.2 
Tadqiqot kontseptsiyasi, maqsadi 
va vazifalari boʻyicha savol 

2/1/0 ball — 9.1-bandda belgilangan yagona tartib asosida. 2 
  

9.3 
Metodologiya va tadqiqot usullari 
boʻyicha savol 

2/1/0 ball — 9.1-bandda belgilangan yagona tartib asosida. 2 
  

 

9.4 
Kutilayotgan ilmiy yangilik 
hamda uning ilmiy va amaliy 
ahamiyati boʻyicha savol 

 

2/1/0 ball — 9.1-bandda belgilangan yagona tartib asosida. 

 

2 

  

 

9.5 
Tadqiqot strategiyasi va uni 
amalga oshirish bosqichlari 
boʻyicha savol 

 

2/1/0 ball — 9.1-bandda belgilangan yagona tartib asosida. 

 

2 

  

JAMI 100   

Baholash varagʻini toʻldirish boʻyicha umumiy izohlar 

1. Har bir koʻrsatkich boʻyicha ball faqat jadvalda belgilangan shartlarning bajarilganlik holati asosida qoʻyiladi. 

2. Har bir shart uchun 1 ball belgilangan koʻrsatkichlarda komissiya aʻzosi bajarilgan shartlar soniga muvofiq ball hisoblanadi. 

3. Koʻrsatkich boʻyicha eng yuqori balldan kam ball qoʻyilgan taqdirda, komissiya aʻzosi qaysi aniq shart bajarilmaganini «Bajarilmagan 

shart» ustunida koʻrsatadi. «Yetarli emas», «asoslanmagan», «toʻliq ochib berilmagan» kabi umumiy izohlar oʻrniga aniq baholash sharti qayd 

etiladi. 

4. Bir xil kamchilik bir nechta mezon boʻyicha takrorlangan taqdirda ushbu sabab ball kamaytirilishi maqsadga muvofiq emas. Agar 

mazkur holat turli mezonlarga mustaqil ravishda taʻsir etsa, har bir mezon boʻyicha taʻsiri alohida baholanadi. 

5. Savol-javob qismida har bir belgilangan mazmuniy yoʻnalish boʻyicha berilgan asosiy savol baholash varagʻida qayd etiladi. 

6. Titul qismi alohida ball bilan baholanmaydi, biroq unda koʻrsatilgan tadqiqot mavzusining tanlangan ilmiy ixtisoslikka muvofiqligi 

taqdimotning keyingi mazmunini baholashda inobatga olinadi. 


